
 

 NOTAT  

 

 

Naalisagaq: imaani aqqartutut suliaqarneq aqqartartullu atortui il.il. 

pillugit inatsisip allannguutaasa ilaasa Kalaallit Nunaanni 

atuutilersinnerat pillugu (imaani aqqartartut pillugit inatsit) 

 

 

1. Peqqussutip imai 

Imaani aqqartartut pillugit inatsit peqqussutikkut nr. 728, 19. august 

2003-meersukkut aamma peqqussutikkut nr. 212, 23. marts 2005-

imeersukkut Kalaallit Nunaanni atuutilersinneqareerpoq. 

 

Kunngip peqqussutissaatut missiliuutikkut ilanngunneqartukkut imaani 

aqqartartut pillugit inatsisip allannguutaasa Kalaallit Nunaanni 

atuutilersinnissaannik siunnersuut Folketingip 2009-2013-mi 

akuersissutigaa.   

 

Kunngip peqqussutissaatut missiliuutikkut aalajangersakkat makku 

Kalaallit Nunaanni atuutilersinniarneqarput Kalaallit Nunaanni 

pissutsinut naleqqussarlugit:  

 

 § 6, nr. 1-5, inatsit nr. 364, 13. maj 2009-meersoq 

inuussutissarsiorsinnaanermik inatsisip, tuniniaasinnaanermik 

inatsisip, inuussutissarsiutit siuarsarnissaannut inatsisip amma 

Aningaasaqarnermut Inuussutissarsiutinullu ministereqarfiup 

susassaqarfiini inatsisit allat assigiinngitsut allanngortinnissaat pillugu  

(…) 

 qarasaasiakkut attaveqaqqusaaneq il.il. pillugit inatsimmi 

aalajangersakkat assigiinngitsut allannguutaannik inatsimmi nr. 1231, 

18. december 2012-imeersumi § 62 (qarasaasiakkut 

attaveqaqqusaanermik). 

 § 2 inatsimmi nr. 618, 12. juni 2013-meersumi imarsiornermik inatsit 

aamma inatsisit allat assigiinngitsut (Imaani aqqartartut pillugit 

Siunnersuisoqatigiit atorunnaarsinneqarnerat). 

 

2. Allannguutit imaat 

2.1. § 6, nr. 1-5, inatsit nr. 364, 13. maj 2009-meersoq 

inuussutissarsiorsinnaannermik inatsisip, tuniniaasinnaanermik 

inatsisip, inuussutissarsiutit siuarsarnissaannut inatsisip amma 

Aningaasaqarnermut Inuussutissarsiutinullu ministereqarfiup 

susassaqarfiini inatsisit allat assigiinngitsut allanngortinnissaat 

pillugu  

Allannguutissatut inatsisip atuutilersinneratigut inuussutissarsiutigalugu 

imaanut aqqartartutut allagartartaarnissani ilinniartup pisortanut 

akiitsoqarpallannginnissaanik piumasaqaat atorunnaarsinneqarpoq. 

Aamma imaanut aqqartartoq suli akilinngisanik pisortanut 

akiitsoqangaatsiarpat inuussutissarsiutigalugu imaanut aqqartartutut 

allagartagaajaasinnaaneq atorunnaarsinneqarpoq. Aalajangersagaq taanna 

atorunnaarsinneqarpoq siunertamut naleqqukkunnaarmat. Aamma 

inuussutissarsiutigalugu imaanut aqqartartutut allagartaajaasinnaaneq 

1993-imiilli ataasiaannarluni atorneqarsimammat.  

 

Kunngip peqqussutissaatut missiliuummi aalajangersakkat taakkua 

allannguuteqartinnagit Kalaallit Nunaanni atuutilersinneqarput.  

 

Allannguutissatut inatsimmi § 11-ip allatut oqaasertalerneratigut 

inuussutissarsiutigalugu imaanut aqqarsinnaaneq aamma sullissisup 

sullitamut paasissutissiissussaatitaanera kiisalu nunat allat imaanut 

aqqartarnermut allagartaasa akuerineqartalernissaannik malittarisassanik 

erseqqinnerusunik inuussutissarsiutinut ineriartornermullu ministeri 

aalajangersaasinnaalersinneqarpoq. Tamatuma kingorna 

inuussutissarsiutigalugu imaanut aqqarsinnaanermik inuussutissarsiutinut 

ineriartornermullu ministeri erseqqinnerusunik 

malittarisassiorsinnaanngorpoq.  

 

Kunngip peqqussutissaatut missiliuummi aalajangersakkakkut Kalaallit 

Nunaanni pissutsinut naleqqussaasoqarpoq EU-mi inatsisit 

toqqaannartumik innersuunneqarsinnaajunnaarsillugit.  

 

Inatsisip allannguutaasa pingaarutaat erseqqinnerusumik 

misissuiffiginissaannut L 123-imi § 6-imut inatsimmik nassuiaatit 

taamanikkut inuussutissarsiutinut ineriartornermullu ministerimit ulloq 4. 

februar 2009-mi saqqummiunneqartut innersuussutigineqarput.  

 

2.2. Qarasaasiakkut attaveqaqqusaaneq il.il. pillugit inatsimmi 

aalajangersakkat assigiinngitsut allannguutaannik inatsit nr. 

1231, 18. december 2012-imeersoq  

Imaani aqqartartut pillugit inatsisimmi §§ 18 a-18 b-kkut inatsisip 

allanngutaani § 62-kkut susassaqarfiit inatsit malillugu imaluunniit inatsit 

naapertorlugu malittarisassiakkut iluarsiivigineqartut  pillugit pisortat 

qarasaasiakkut attaveqaqqusaanerannik inuussutissarsiutinut 

ineriartornermullu ministeri malittarisassiorsinnaatitaavoq. 

Malittarisassat erseqqinnerusut nalunaarutikkut aalajangersarneqassapput 

tassanissaaq pineqarsinnaapput qarasaasiakkut attaveqaqqusinermit 

atuutitsinnginerit aamma ikaarsariarnermi aaqqissuussinerit.  
 

Kunngip peqqussutissaatut missiliuummi aalajangersakkat taakkua 

allannguuteqartinnagit Kalaallit Nunaanni atuutilersinneqarput.  
 

Inatsisip allannguutaasa pingaarutaat erseqqinnerusumik 

misissuiffiginissaannut L 62-imi § 62-imut inatsimmik nassuiaatit 

taamanikkut inuussutissarsiutinut ineriartornermullu ministerimit ulloq 3. 

oktober 2012-mi saqqummiunneqartut innersuussutigineqarput.  
 

2.3. Inatsit nr. 618, 12. juni 2013-meersumi imarsiornermik inatsit 

aamma inatsisit allat assigiinngitsut  

Inatsisip allannguutaani § 2-kkut Imaani aqqartartut pillugit 

Siunnersuisoqatigiit atorunnaarsinneqarput. Atorunnaarsitsineq pivoq 

siunnersuisoqatigiit, aalajangiisartut, ataatsimiititaliat il.il. 

piiarneqarnerannut ilaatillugu aamma pisortat ingerlatsiviisa iluanni 

suliaqarsinnaalerulersitsiniarnermut ilaatillugu.  

 

Kunngip peqqussutissaatut missiliuummi aalajangersagaq 

allannguuteqartinnagu Kalaallit Nunaanni atuutilersinneqarpoq. 

 

Inatsisip allannguutaasa pingaarutaat erseqqinnerusumik 

misissuiffiginissaannut L 154-imi § 2-imut inatsimmik nassuiaatit 

taamanikkut inuussutissarsiutinut ineriartornermullu ministerimit ulloq 

27. februar 2013-mi saqqummiunneqartut innersuussutigineqarput.  

 

 

Ilanngussat: 

 Imaani aqqartartut pillugit inatsisip allannguutissai pillugit 

inatsisip Kalaallit Nunaanni atuutilersinnissaanik peqqussutissatut 

missiliuut. 

 Imaani aqqartartut pillugit inatsimmi allannguutinut peqqussummi 

ilaatinneqartunut inatsimmut nassuiaatit. 

 Imaani aqqartartut pillugit nalunaarutissamut peqqussutissatut 

missiliuut. 

 

 
 


